
				यह पृष्ठ जाँच लिया गया है।
८८
प्रेमघन सर्वस्व



और टाइट पैण्टः पहिनो; जिस्में ज़मीन पर न बैठ सको; ऊपर से एक नीली मूँछ वाली लाल टोपी देकर बन्दर से कूदते फिरो। कुर्सी पर बैठों, मेज पर काँटा चम्मच से खाना खाओ। भचमचा पेचवान् हटाओं, बुर्ट की लूकी में लगाओं; भूत बन जाओं, और बूढे मुल्लाओं को डरात्रो। महल की बीवियों को मेमसाब बनायो; और हम लोगों से मुलाकात करायो साथ हवा खिलाओ, और अंगरेजो को दिखाओ कि हम लोग पूरे मुहब्ज़द और सच्चे साहिब लोग है। कुछ भी हिन्द की हैवानियत अब हम में नहीं, और न अरव का जंगली पन है, बल्कि यूरप के सिविलिजेशन की ज़ियादती से हमारा दिमाग फटा जाता है। हिन्दुओं से हर्गिज़ हर्गिज मत मिलो, और न इनसे ज़ियादः रब्तजन्त रक्खो, दोस्ती और एगानियत का तो कभी ख्वाव में भी ख्याल न करना, बल्कि अन्दरूनी वाव दुश्मनी का रक्खो। चाहे यह कैसेहू रिफाहमुल्क के फिक्ने क्यों न उड़ाएँ उसमें सत फैसो। न हमारा यह अस्ली मुल्क है, न इसकी तरकी से हमें कुछ सूद है। अपनी कौम की बिहबूदी की पैरवी करो; और इन पाकीज़-नसीहतों को जो एक निहायत दूरन्देश बुजुर्ग बाइसे-फखे-दीन और सच्चे खैरख्वाह इस्लाम की है, नकशे कलहज़र कर लो; मिहतर को बेहरा बना लिया तो बहुत ही अच्छा किया, बूढ़े मौल्वियों को बिलबिलाने दो, खैर थोड़ी शराब मँगायी तो अङ्गल को और जौलानी हो! बस शराब के दौर चलने लगे, अन्न आप और भी अँटागफूर हो बहक चले किमियां सुनते हो रण्डियाँ और गाने वालियां व नीज़ माशूकाने महल का सबके सब आज कहाँ छिपे हैं? बुलाओ बुलाओ जल्द बुलाओ वल्लाह! अब दिल को करार नहीं, बन्दा बिलकुल बेसब्र हुआ जाता है, और हाँ हाँ ज़रा इसकी ताकीदनामिल रहे कि कहीं वह बूढ़ा चर्खा मौल्वी न घुस आये। ज्योही किसी के अटखेलियों की चाल से निकली पाजेब और कड़े छड़े की आवाज़ कान में आई, कि आप जाम से बाहर हो उठे और कहने कगे कि—"लिल्लाह इन्हें इज़ाज़त दीजिए कि मेरे संग नाचें और मैं आपको अंगरेज़ी वाल (Ball) का तमाशा दिखाऊँ' गरज नाच कूद कर आप बेहोश हो ज़मीन पर गिर पड़े और रात यों ही काट डाली।

इनकी उम्र बस अँगरेजों की झूठी खुशामद में जाती है, और ऐसी कुछ उन्हे चापलूसी भी आती कि-जिससे बात करनी शुरू की कि-बस उसे मूड़ लिया। इसी से वे एक बड़े सरकारी ओहदे पर भी हो गये हैं। फिर जहाँ

